
Ministat akhuukhaijut Nunavunmi ihagiagijainik 
Ottawami  
Iqaluit, Nunavut (Iidjirurvia 2, 2026) 
– Nunavutim tamaat ministangit 
ilauvakhimajut imani Ubluqtuhirvia 
Ottawami uqaqtiujaangat nunaptingnik 
avaliqangitumik pidjutikharnik 
aulatitijaangatlu iliqatigiiktukharnik 
kanatam ministangit havaqatigijaingit. 
Hivuliqti John Main havaqataitlu 
katimapkaivaktut naunaijattiakhugit 
tapkua maniliurutit Nunavunmi 
aularutijukhat ihuakhijuumiqlugit 
qanuginiit inuuhiit uvalu pijakhat 
Nunavunmiunun.  

"Taima akhurnaqtuq taima Nunavutim 
ministangit katimaqatigijakhait 
naunaitunik ilaujunik talvani Kanatam 
ministangit naunaijaijaangat 
atuqtauhimaanginaqtun nunaptingni," 
uqallaktuq Hivuliqti Main. "Ministavut 
hakugiktut havaqatigiiktut, 
hivumuuqpalliadjutikhainiklu atauhillaat 
havaakhavut hakugikhijuumiqtut 
naunaikhugit atadjutingit ihariagijaptingnik. Ihumagilluaqtauliqtut Ukiuqtaqtumi 
munarittiarutikhainut, akhuuqtukhaujugut inungnut munaridjutikhainut Kanatap 
Ukiuqtaqtumilu. Nunavunmiutat ihariagijait ihumagijauraanginnarniaqtun uvani 
ministanin." 

Ilaliutihimajut katimadjutinun kanatap ministainun hapkununga Ukiuqtaqtumi uvalu 
Ukiuqtaqtumi Kavamaliqidjutainun, Kuin Nunaqaqaaqtunun Kivgaqtuutit, Ingilradjutit, 
Iluani Niuvaanikkut, uvalu Kanatami Angujaktit aalallu, Hivuliqti Main katimaqatigijaa 
Kanatap Angajuqqarjuanga Mark Carney ukualu Kanatap Hivuliujut Ministat. Ministat 
katimaqatigivaktait Nunavunmi Senator-ngujuq Nancy Karetak-Lindell unalu Nunavunmi 
MP-ngujuq Lori Idlout, uqautigiplugit atauttikkut tautuktuujaaqtamingnik hakugiktumik, 
qajangnaittumik nakuuqpiaqtumiklu Ukiuqtaqtumi. 

Hivuliqti Main ministallu havaqatigiit niriuktut havaklugit hapkua katimadjutit uvalu 
havaklugit hivitujumik, hivitujumik-kikliqaqtut maniliurutit ihuakhijuumiriangini kivgaqtuutit 
pinahuarutillu Nunavunmiunun. 

